
	ZERBITZUAK EMATEARI EDO UDALEKO JARDUERAK BURU-TZEARI DAGOZKION PREZIO PUBLIKOEN ORDENANTZA ARAUTZAILEA

	

	1.go Artikulua

Eranskineko tarifatan zehaztutako zerbitzuak emateagatik edo jarduerak burutzeagatik finkatzen eta eskatzen dira prezio publikoak, Ordenantza honetan jasotako arauak jarraiki, haiek hau osatzen dutelarik.
2. Artikulua
Ordenantza udal-mugape guztian aplikatzen da.
3. Artikulua
Ordenantza honetan araututako prezio publikoak, zerbitzu edo jardueren onuradunek ordainduko dituzte.
4. Artikulua
Ordenantza honetan araututako prezio publikoen tarifak, Eranskinean jasotakoak dira.
5. Artikulua
Kopuru galdagarriak eskatutako eta burututako zerbitzu eta jarduera bakoitzeko ordainduko dira, eta dagozkien epigrafeetan adierazitako zenbatekoei dagokienean laburtezinak izango dira.
6. Artikulua
Ordenantza honek aipatzen dituen zerbitzuak emateko edo jarduerak burutzeko, aldez aurretik eskatu beharko zaio Udal-Administrazioari haiek eman edo burutu ditzala. Zerbitzu edo jarduera horiek emantzat hartuko dira, edonola ere, Ordenantza honetan araututako prezio publikoak ordaintzearen baldintzapean, eta behin luzatuz gero, prezio publikoa ez ordaintzeak automatikoki zerbitzua ez ematea edo jarduera ez burutzea ekarriko du.
7. Artikulua
Ordenantza honetan araututako prezio publikoak ordaintzeko betebeharra, zerbitzu-emakida edo jarduera hasten denean sortzen da.
Hala ere, jadanik emandako edo luzatutako zerbitzu-emakida edo jarduera-burutzea izanik, ordaintzeko betebeharra dagokion tarifan adierazitako denboraldiaren epealdi natural bakoitzeko lehenengo egunean sortzen da.
8. Artikulua
Prezio publikoa horrela ordainduko da :
a)
Zerbitzu-emakida edo jarduera-burutzea badira, zuzeneko ordainketa bidez udal altxortegian egindako gordailu bidez, zerbitzua eman aurretik edo jarduera burutu aurretik eta adierazitako gutxieneko kopuruagatik.
b)
Haien izaera kontuan hartuta ordainketa aldez aurretik egitea ezinezko gertatzen den zerbitzu-emakida edo jardueren kasuan, Administrazioak dagokion faktura aurkezten duen unean.
c)
Urteko izaera duten zerbitzu-emakiden edo jardueren kasuan, prezio publikoen matrikulan sartu ondoren, urte natural bakoitzeko.
9. Artikulua
Prezioa ordaindu beharrekoari egotzi ezin dakizkion arrazoiengatik zerbitzua ematen ez bada, dagokion kopurua itzuli egingo da.
10. Artikulua
Prezio publiko hauei dagozkien zorrak, premiamenduzko administrazio-prozedura bidez eskatu ahal izango dira.
11. Artikulua
Ordenantza honetan araututako Prezio Publiko honen kitapenari, zerga-bilketari eta ikuskatzeari dagokion guztirako, Zergei buruzko Foru Arau Orokorra izango da aplikagarri.


	Zerbitzu publikoak eskaini eta jarduerak burutzeagatik ezarritako Tasen Ordenantza Fiskal arautzailea mila bederatziehun eta laurogeita bederatziko urriaren 11n onartu zen behin betiko.-

